
 

100. Héraðsþing UMSK  

Haldið fimmtudaginn 21. mars 2024 í veislusal Golfklúbbs Kópavogs og Garðabæjar (GKG) 

kl.18:00 

1. Þingsetning. 

Guðmundur Sigurbergsson, formaður UMSK, setur þingið. 

2. Kosning þingforseta. 

Guðmundur stingur upp á Kristjáni Sveinbjörnssyni og er það samþykkt.  

Kristján fer yfir boðun þingsins og lýsir því yfir að til þess sé löglega boðað. 

3. Kosning þingritara. 

Guðmundur stingur upp á Höllu Garðarsdóttur og er það samþykkt. 

4. Kosning þriggja manna kjörbréfanefndar. 

Kristján stingur upp á Eysteini Pétri Lárussyni, Jóni Aðalsteini og Sindra Rósinkrans í 

kjörbréfanefnd og er það samþykkt. 

5. Skýrsla stjórnar lögð fram. 

Guðmundur Sigurbergsson fer yfir skýrslu stjórnar sem finna má í ársskýrslu UMSK 

2023. 

6. Ársreikningur áritaður af stjórn og skoðunarmönnum lagður fram. 

Victor Ingi Olsen, rekstrarstjóri UMSK, fer yfir ársreikning sem finna má á bls. 41 í 

ársskýrslu sambandsins. Tekjur UMSK voru rúmlega 191 milljón á árinu og hafa 

þær aldrei verið hærri. Rekstur sambandsins gekk vel en rúmlega 15 milljón króna 

afgangur var af rekstrinum sem stjórn sambandsins ákvað að yrðu greiddar til 

aðildarfélaga UMSK skv. þeirri skiptingu sem kveðið er á um í Lottóreglugerð 

sambandsins. 

7. Ávörp gesta. 

Hafsteinn Pálsson, fulltrúi frá ÍSÍ  

Hafsteinn óskar UMSK til hamingju með flotta skýrslu og skilar hamingjuóskum frá 

ÍSÍ. Hann fór yfir hversu miklu máli starfsemi Íslenskra Getrauna og Getspár skipta 

fyrir hreyfinguna enda sjáist það vel í ársreikningi sambandsins. Hann telur mikla 

innspýtingu verða í íþróttastarf á landinu með tilkomu átta svæðisskrifstofa um 

land allt sem stutt væri við með samningi um viss verkefni við ráðuneytið. 

Svæðisskrifstofurnar muni styðja við starf félaga á svæðunum. Þá minntist 

Hafsteinn á að breytingar hafi orðið á með nýju skráningarkerfi Sportabler. Á 

ársskýrslu UMSK megi sjá að miklar breytingar hafi orðið á fjölda skráðra 

félagsmanna sem þörf sé á að kanna frekar og eftir atvikum bæta úr. Hann fór 

einnig yfir þörf fyrir því að félög sem breyti lögum sínum fái þau staðfesta af ÍSÍ og 

hvatti þar með fundarmenn að láta kanna það sérstaklega hvort lög félaganna hafi 

verið staðfest. 



Fyrir hönd stjórnar ÍSÍ veitti Hafsteinn eftirfarandi heiðursviðurkenningar, 

Silfurmerki ÍSÍ 

Alexander Arnarson, HK 

Björg Erlingsdóttir, HK 

Halldór Arnarson, Breiðabliki 

Hilmar S. Sigurðsson, Gróttu 

Gullmerki ÍSÍ 

Geirlaug B. Geirlaugsdóttir, Breiðabliki 

Ólafur Björnsson, Breiðabliki 

Ragnheiður Högnadóttir, fulltrúi UMFÍ. 

Ragnheiður flutti kveðju frá stjórn og starfsfólki UMFÍ. Hún fór yfir það hversu mikið 

gagn félög geta haft af því að starfa saman og minntist þar á samvinnu félaga í 

kórónuveirufaraldrinum. Þá fór hún yfir ýmsar breytingar sem eru í farvatninu 

innan íþróttahreyfingarinnar sem hefðu það að markmiði að auka árangur og 

skilvirkni. Íþróttahreyfingin ætti að vera óhrædd við að prófa eitthvað nýtt. Mikill 

styrkur hafi til að mynda falist í flutningi UMFÍ í íþróttamiðstöðina í Laugardal og 

opnaði tækifæri til frekari samvinnu. Þá minntist Ragnheiður á mikilvægi að styðja 

við Getspá og Íslenskar getraunir og þörfina á því að stemma stigum við vöxt 

erlendra veðmálafyrirtækja sem hefðu starfsemi hér á landi í gegnum internetið. 

Miklir fjármunir væru að fara úr landi. Ragnheiður hvetur félögin til að sækja um 

styrki til UMFÍ. Starfsfólk svæðisstöðva geti til að mynda aðstoðað félögin við að 

sækja styrki. Hvetur fundarmenn til að kynna sér viðburði á vegum UMFÍ. Notar 

tækifærið til að hvetja félögin til að huga að skráningu sem almannaheillafélag og 

njóta þannig vissra fríðinda. 

Fyrir hönd stjórnar UMFÍ veitti Ragnheiður eftirtöldum aðilum starfsmerki UMFÍ; 

Áslaug Pálsdóttir, Breiðabliki 

Birna Kristín Jónsdóttir, Aftureldingu 

Bragi Björnsson, Gróttu 

Kristín Finnbogadóttir, Gróttu 

Ragnheiður M. Ólafsdóttir, Gerplu 

Valdimar Leó Friðriksson, formaður söguritunarnefndar UMSK 

Valdimar flutti ávarp og fór yfir aðdraganda útgáfu Aldarsögu UMSK. Fyrir hönd 

ritnefndarinnar þakkaði Valdimar fyrir að fá að hafa komið að verkinu og þakkar 

höfundunum fyrir. 

Guðmundur Sigurbergsson, formaður UMSK færði söguritunarnefnd kærar þakkir 

fyrir störfin og afhenti nefndinni og höfundum þakklætisvott frá stjórn UMSK. 

Söguritunarnefndina skipuðu; 

Valdimar Leó Friðriksson, formaður  

Alda Helgadóttir 

Magnús Jakobsson 

Birgir Ari Hilmarsson 

Bjarki Bjarnason, höfundur og ritstjóri 

Jón Ívarsson, höfundur  



8. Álit kjörbréfanefndar. 

Formaður kjörbréfanefndar Eysteinn Pétur Lárusson staðfestir þingfulltrúa. Það 

hafa borist kjörbréf frá 17 félögum en 59 félög eiga rétt á setu á þinginu. 39 

fulltrúar af 169 eru mættir 23%. Þónokkuð fleiri eru viðstaddir þingið en höfðu ekki 

verið skráðir sérstaklega á kjörbréf, þeir sem ekki eru skráðir á kjörbréf eru gestir á 

fundinum og hafa ekki atkvæðarétt. 

9. Staðfesting á aðild nýrra félaga. 

Borðtennisfélag Mosfellsbæjar og Pílufélag Garðabæjar hafa sótt um aðild að 

UMSK en stjórn sambandsins hefur samþykkt umsóknirnar. 

Aðild félaganna er borin upp á þinginu og hún staðfest. 

10. Umræður um skýrslu stjórnar. 

Engin kvað sér hljóðs  

11. Umræður og atkvæðagreiðsla um reikninga. 

Enginn kvað sér hljóðs. Reikningar samþykktir samhljóma. 

Hlé á þinghaldi: Viðurkenningar UMSK afhentar: 

Íþróttakona UMSK 2023  

Thelma Aðalsteinsdóttir, fimleikakona í Gerplu 

Íþróttakarl UMSK 2023 

Friðbjörn Bragi Hlynsson, kraftlyftingamaður í Stjörnunni 

Lið ársins 2023 

Mfl. kk í knattspyrnu hjá Breiðablik 

Félagsmálaskjöldur UMSK 2024 

Birna Kristín Jónsdóttir, Aftureldingu 

Hvatningarverðlaun UMSK 2024 

Álftanes fyrir metnaðarfullt starf körfuknattleiksdeildar  

Karatefélag Garðabæjar fyrir starf í þágu ungmenna 

Silfurmerki UMSK 

Margrét Dögg Halldórsdóttir 

Rakel Másdóttir 

Gullmerki UMSK 

Jón Júlíusson 

Halla Garðarsdóttir 

12. Skipað í nefndir til starfa á þinginu, ef þörf þykir, þar á meðal 

uppstillingarnefnd sem starfar á milli þinga. 

Engar nefndir skipaðar á þinginu. 



13. Fjárhagsáætlun fyrir næsta ár lögð fram. 

 



Victor Ingi Olsen fór yfir tillögu að fjárhagsáætlun sambandsins fyrir árið 2024. Gert 

er ráð fyrir því að starfsemi UMSK verði að mestu svipuð og árið á undan.  

Victor vakti athygli á því að ný samþykktar breytingar á lottóreglugerðum ÍSÍ og 

UMFÍ  samhliða stofnun svæðisskrifstofa íþróttahreyfingarinnar ásamt inngöngu 

ÍBR og ÍBH í UMFÍ kæmu til með að hafa umtalsverð áhrif á tekjur UMSK á næstu 

árum. Mestu mun muna að frá og með apríl mun sambandið ekki lengur fá 

greiddan útbreiðslustyrk frá ÍSÍ sem nam rúmri 15,6 milljónum á árinu 2023 en þeir 

fjármunir komu ekki til skiptingar skv. Lottóreglugerð UMSK heldur greiddu þeir 

drjúgan hlut af hefðbundnum rekstrarkostnaði sambandsins.  

Þá munu reglulegar lottótekjur UMSK sem koma til skiptingar skv. reglugerð 

sambandsins dragast lítilega saman en áhrifin af því á greiðslur til aðildarfélaga 

UMSK verða þó vonandi hverfandi. 

Fjárhagsáætlun borin upp og samþykkt samhljóða. 

14. Laga- og reglugerðarbreytingar lagðar fram. 

Victor Ingi Olsen flytur tillögu stjórnar UMSK um breytingu á lögum UMSK. Lög 

UMSK eru nú endurskoðuð að hluta en þeim var síðast breytt á ársþingi 2021. Þá 

líkt og nú er fyrst og fremst um orðalagsbreytingar og uppfærslur í takt við þær 

breytingar sem þegar hafa komið til framkvæmda í starfsumhverfi félaga. 

Efnisbreytingar snúa flestar að því að styrkja lagalega stoð til samræmis við það 

verklag sem mótast hefur undanfarin ár ásamt því að færa efni laganna nær 

samtímanum. 

Sigurður Guðmundsson, formaður Stjörnunnar, tók til máls lagði til að UMSK myndi 

koma upp nýju verklagi við samþykkt umsókna nýrra félaga. Stjórn UMSK kæmi til 

með að kanna hug fjölgreinafélaga í viðkomandi sveitarfélagi áður en félögin yrði 

samþykkt og þá með það að markmiði að kanna hvort vilji standi fyrir því hjá 

aðilum að nýstofnuð félög eða starfsemi þeirra myndi renna inn í fjölgreinafélögin 

með það að markmiði að auka skilvirkni og nýta þá innviði sem þegar eru til staðar 

innan þeirra.  

Victor Olsen tók til máls og sagði sjálfsagt að skoða slíkt fyrirkomulag, þetta væru 

sjónarmið sem ættu vel rétt á sér og tekið yrði tillit til þeirra við endurskoðun á 

verklagi í tengslum við umsóknir nýrra félaga. Þetta væri þó í eðli sínu ekki 

lagabreytingatillaga heldur góð uppástunga og því þörf á að taka frekar fyrir hér. 

Andri Stefánsson, framkvæmdastjóri ÍSÍ, gerði nokkrar minniháttar athugasemdir 

sem hann taldi rétt að tekið yrði tillit til. Hann vísaði til þess að betra væri að lög 

UMSK vísuðu alltaf til þess að UMSK væri samband en ekki félag eins og kemur 

fram í 16. gr. „slit félagsins“. Þá benti hann á að betra væri að frestur til þess að 

skila inn starfsskýrslum væri 15. apríl í lögum ÍSÍ og því færi ekki vel á því að lög 

UMSK gæfu frest til 1. júní. eins og tillagan gerir ráð fyrir. Þá benti hann á að í 

lögum UMSK hafi íþróttafulltrúi ríkisins seturétt á þinginu en embættið hafi verið 

lagt niður fyrir mörgum árum. 



Victor Olsen tók til máls og þakkaði fyrir gagnlegar athugasemdir. Það væri sjálfsagt 

að vísa alltaf til UMSK sem samband til aðgreiningar við félög/aðildarfélög. 

Varðandi frest til þess að skila inn starfsskýrslu þá væri það nú svo að mörg af 

stærri aðildarfélögum UMSK væru ekki búni að halda ársfundi sína fyrir 15. apríl og 

þau því ekki tilbúin með samþykkta ársreikninga. Það væri þó sjálfsagt að gera 

breytingar á tillögunni til samræmis við þetta. ÍSÍ hafi jú undanfarin ár framlengt 

þessum skilafrest umtalsvert. 

Hafsteinn Pálsson tók til máls og sagði að það þyrfti að vera búið að ákveða hvað 

verði um eignir sambandsins við slit þess svo þingið sé ekki að takast á um það.  

Victor Olsen tók til máls og sagði ákvæðið um slit sem nú er lagt til væri til 

samræmis við það verklag sem lög UMFÍ segja til um, auk þess væri ansi erfitt að 

útfæra skiptinguna í lögum nú enda mikill munur á því hvað ætti að verða um 

eignir ef sambandinu er slitið borið saman við það hvað verður um þær ef 

sambandið sameinast öðrum aðila. 

Victor Olsen lagði til að samþykkt yrði að breyta lagabreytingatillögu stjórnar UMSK 

og uppfæra hana í samræmi við athugasemdir Andra hvað varðar orðalag í 16. gr. 

og þar segir nú „slit sambandsins“ í stað „slit félags“ og skilafrestur starfskýrslna í 5. 

gr. laganna yrðir áfram hafður 15. apríl.   

Breytingartillagan er samþykkt. 

Eftirfarandi lagabreytingatillaga er eftirfarandi og er lögð fram í heilu lagi. 



 



 



 



 



 

Tillagan er samþykkt samhljóða með öllum greiddum atkvæðum. 

15.  Aðrar tillögur lagðar fram. 

a) Tillaga frá stjórn UMSK um aðildargjöld félaga 2024 

Victor Ingi Olsen ber upp tillöguna fyrir hönd stjórnar en tillagan ásamt 

greinargerð hafði verið send aðildarfélögum í aðdraganda héraðsþings. Lagt er til 

að aðildargjöld verði sem hér segi;  

Grunngjald á hvert aðildarfélag: 25.000 kr. Gjald per iðkun: 50 kr. 

Tillagan er samþykkt með öllum greiddum atkvæðum. 

b) Félögum vísað úr UMSK 

Lyftingafélagið Garðabæjar 

Knattspyrnufélagið Skandinavía 

Starfsemi félaganna hefur verið lögð niður og þeim því vísað úr UMSK. 

16. Nefndarstörf um framlagðar tillögur og önnur mál sem nefndir ákveða að 

taka fyrir. 

Engar nefndir störfuðu á þinginu 

17. Afgreiðsla á áliti nefnda. 

Engar nefndir störfuðu á þinginu 

18. Önnur mál. 

a) Kosning 4 manna í stjórn Afrekssjóðs 

Tillaga barst um óbreytta stjórn frá fyrra ári lögð fram 

Sólborg Sumarrós Sigurðardóttir, Gerpla 

Ellen Dröfn Björnsdóttir, DÍK 

Jóhann Þór Jónsson, Breiðablik 

Halldór Orri Björnsson, Stjarnan 

Tillagan borin upp og hún samþykkt. 



19. Kosningar, kjörnefnd skilar áliti. 

Formaður kjörbréfanefndar Eysteinn Pétur Lárusson staðfestir þingfulltrúa. 

Álit kjörbréfanefndar er samþykkt. 

20. Kosning formanns. 

Ekki er kosið um formannsembættið að þessu sinni þar sem sitjandi formaður, 

Guðmundur Sigurbergsson, var kjörin til tveggja ára á 99. ársþingi sambandsins. 

21. Kosning tveggja stjórnarmanna til 2 ára. 

Tveir einstaklingar gefa kost á sér; 

Lárus B. Lárusson og Margrét Dögg Halldórsdóttir 

Teljast þau sjálfkjörin þar sem ekki bárust fleiri framboð 

22. Kosning þriggja manna í varastjórn til 1 árs. 

Þrír einstaklingar gefa kost á sér; 

Rakel Másdóttir, Sigurjón Sigurðsson og Matthildur B. Stefánsdóttir 

Teljast þau sjálfkjörin þar sem ekki bárust fleiri framboð 

23. Kosning tveggja skoðunarmanna reikninga og tveggja til vara. 

Tillaga lögð fram um að skoðunarmenn reikninga sambandsins árið 2024 verði; 

Magnús Gíslason og Kristján Sveinbjörnsson en til vara verði Margrét Björnsdóttir 

og Hafsteinn Pálsson. 

Tillagan er samþykkt. 

24. Kosning til Íþróttaþings skv. lögum ÍSÍ á því ári sem Íþróttaþing er haldið. 

Ekki er þing á árinu. 

25. Þingslit. 

Guðmundur þakkar fundarmönnum fyrir komuna, slítur þingi og óskar öllum 

góðrar heimferðar. 
 

 

 

 

 

 

 


